Janganlah Dianggap Safar Sebagai Bulan Nahas!

di dalam rahimnya itu baru dua bulan.

dunia dan akhirat.

Safar Bulan Nahas?

Tetapi berlainan sekali dengan anggapan dan kepercayaan

yang dianuti oleh setengah dari golongan orang-orang Islam
di negara kita. Bila bulan Safar menjelang tiba, nyata
kelihatan keadaan masyarakat Islam di negara ini dalam
keadaan muram dan kecemasan, mulai dari hari

pertamanya hingga ke akhir Rabunya, mereka kelihatan lebih
cermat dan lebih berhati-hati melakukan sesuatu pekerjaan

— sama ada di dalam, mahupun di luar rumah — kerana

takut ditimpa oleh nahas bulan Safar kononnya.

Di sepanjang hari dalam bulan Safar ini anak-anak mereka
saban detik dan setiap ketika dipantak telinga-telinga mereka
dengan kata-kata berupa amaran dan peringatan: “Jangan
bermain-main di tengah jalan, ini bulan Safar”. — “Baik-baik
menyeberangi jalan, ini bulan Safar.” — “Hati-hati

naik dan turun bas, ini bulan Safar”, dan selain

dari ini ada 1001 macam lagi kata-kata peringatan yang

mereka berikan kepada anak-anak mereka dengan tujuan untuk

hidup umat manusia dari zaman purba hingga ke zaman kita ini.

(Oleh: Abdul Aziz Al-Murshidi)

Kita sekarang sedang berada di dalam bulan Safar, iaitu bulan yang kedua bagi tahun Islam (al-hijriyyah).

Safar seperti bulan-bulan yang lain juga — adalah mengandungi peristiwa-peristiwa penting dalam sejarah pergolakan

Dari segi sejarah Islam, bulan Safar ini adalah dianggap sebahagia-bahagia bulan di kalangan keluarga “Bant
Hashim”, lantaran pada bulan Safar inilah Sitt Aminah binti Wahab sudah cukup bulan dia mengandungkan Nabi
Muhammad (S.A.W); di mana dalam masa sebulan lagi dia menunggu-nunggu kelahiran bayi yang berada di dalam kandungannya itu
dengan perasaan bangga dan penuh harapan, semoga anak sulung yang bakal dilahirkannya itu adalah seorang putera

yang mirip parasnya menyerupai almarhum suaminya yang telah lebih dahulu berpulang ke alam bagd’ — semasa bayi yang

Dalam bulan Safar inilah beberapa tanda sempena baik mulai dirasakan oleh keluarga “Bant Hashim” yang
bakal melahirkan seorang nabi dan rasul pilihan Tuhan untuk menyeru seluruh umat manusia mempercayai
ajaran-ajaran yang dibawa oleh satu agama suci yang dinamakan “agama Islam” yang mana dengan berpandukan ajaran-ajaran

suci itulah sekalian manusia akan dibimbing ke arah jalan yang benar, jalan yang menuju kepada kebahagian hidup

mengelakkan diri dari nahas bulan Safar yang sangat
mereka takuti itu.

Bagi orang-orang dewasa pula, sebelum mereka
melangkahkan kaki keluar dari bendul pintu rumah,
kerana ada sesuatu urusan penting di luar rumah yang
menyebabkan mereka tak sempat makan atau minum terlebih
dahulu — sedang pada masa itu makanan sudah pun
sedia tersaji di atas meja, maka dengan sikap yang
terburu-buru habislah kesemua makanan yang tersaji itu
mereka jamah satu demi satu lantaran takutkan
“kempunan” di bulan Safar. Kalau dalam bulan-bulan yang
lain, mereka tak pernah membaca ayat atau jampi serapah
waktu hendak melangkah keluar dari rumah, maka di sepanjang
hari dalam bulan Safar ini terkumat-kamitlah mulut-mulut
mereka membaca sesuatu ayat atau doa selamat yang
khusus mereka hafalkan untuk menjaga diri dari

sebarang bahaya atau nahas Safar yang berlaku di luar rumah.

Temasya Safar:
Terutamanya kalau tiba hari Rabu pada minggu
terakhir dalam bulan Safar ini, mereka adakan pula satu
upacara “minum air tolak bala” iaitu air yang telah
direndamkan di dalamnya sejenis tangkal atau wafaq
khas yang mereka namakan wafaq “surat
Safar” yang ditulis atau dicetak di atas kertas-kertas
putih atau warna-warni. Kadang-kadang wafag
“surat Safar” ini ditulis di atas sekeping papan
nipis berbentuk bujur atau empat persegi supaya
boleh digunakan tiap-tiap tahun:
Selepas itu satu istiadat mandi Safar pula
dijalankan — sama ada istiadat ini diadakan dalam rumah
antara kalangan keluarga sesama sendiri ataupun
dengan secara beramai-ramai pergi ke tepi-tepi pantai, mencampakkan
beratus-ratus helai “surat Safar” — yang sedikit
sebanyak ada mengandungi tulisan-tulisan yang dipetik dari ayat-ayat
suci al-Qur’an — ke atas permukaan air laut;
bermandi-mandalah mereka di laut itu dengan bercampur
gaul antara lelaki dengan perempuan yang bukan mahramnya.
Setelah puas bermandi-manda itu, maka suatu
keramaian secara besar-besaran yang dinamakan “temasya Safar”
mereka adakan pula di tepi pantai itu. Acara pokok
yang diadakan dalam keramaian “temasya Safar” ini, ialah
tarian-tarian ronggeng atau joget Melayu, di mana antara
anak-anak gadis jelita dengan teruna remaja bergandingan
bahu, berpimpin tangan menari joget sambil
berbalas-balas pantun yang bertemakan seni-seni kata berbentuk
asmara:
“. .. Kalau tidak kerana tuan
Masakan saya sampai ke mari.”
“. .. Buang ibu buang saudara,

Kerana kasih saya turunkan.”

Temasya ronggeng ini terus-menerus dijalankan
hingga larut malam. Semuanya ini mereka lakukan
semata-mata dengan tujuan untuk menolak bala yang kononnya
diturunkan khas oleh Allah ke atas hamba-hamba-Nya di sepanjang
hari dalam bulan Safar ini. Kalau begitu mudah benar
hendak menangkis atau mempertahankan diri dari bala
bencana atau nahas bulan Safar yang dikatakan datang dari
Tuhan itu. Tak payah sembahyang dan tak payah berdoa
hanya dengan mengadakan satu temasya ronggeng, menari
beramai-ramai di tepi laut sudah cukup; akan larilah
bala-bala bulan Safar yang kononnya diperintahkan oleh Tuhan
turun ke bumi nyata ini, kembali semula naik
ke langit seolah-olah mengadu kepada Tuhan: “Wahai Tuhan
kami! Kami tidak berani menjamah tubuh hamba-hamba-Mu
yang sedang rancak beronggeng itu.”

Ini baharu sahaja mereka mengadakan tenasya menolak
bala bulan Safar itu dengan tarian-tarian “joget atau
ronggeng” yang mempunyai gerak-geri lemah gemalai
lenggang-lenggok meliuk-melampai. Kalaulah temasya
menolak bala ini mereka adakan dengan tarian-tarian “rock
and roll, twist, shake dan agogo” yang
berentak kasar, terlompat-lompat terkinja-kinja, terkangkang-kangkang,
tergoyang-goyang, tertonggek-tonggek dan terhangguk-hangguk macam kera
kena belacan itu, entah macam mana agaknya? Barangkali
baharu sampai ke langit yang pertama sahaja, kesemua bala-bala
bulan Safar yang akan turun ke dunia ini terus membuka
langkah seribu cabut lari dan naik semula ke langit
yang ke tujuh (/@ hawla wa la quwwata illa billahi al-‘aliyyi al-‘azim)
Majlis-majlis Kahwin Diberhentikan:

Selain dari itu di sepanjang bulan Safar
boleh dikatakan seluruh masyarakat Islam di negeri ini
memberhentikan segala majlis-majlis perkahwinan dengan alasan
— kononnya — perkahrinan-perkahrinan' yang dilangsungkan dalam bulan

Safar ini akan membawa sempena tidak baik, suami

! Perkataan yang sebenar ialah perkahwinan-perkahwinan.



isteri sering bergaduh, rumah tangga selalu tak aman
dan kucar-kacir yang mana akhirnya berlakulah
perceraian. Apabila habis sahaja bulan Safar, iaitu
mulai dari bulan Rabi* al-Awwal hingga membawa kepada
bulan Muharam — kecuali bulan puasa — maka
majlis-majlis perkahwinan itu pun diadakan semula
dengan tidak putus-putusnya seolah-olah pada anggapan mereka
di sepanjang bulan Safar itu syariat Islam mengharamkan
kaum Muslimin berkahwin.
Azhar Diasaskan Pada Bulan Safar:

Di setengah-setengah tempat pula ada di antara orang-orang kita
Islam yang melarang mendirikan rumah di sepanjang bulan
Safar ini dengan menganggap rumah-rumah yang didirikan dalam
bulan Safar itu berpuaka, dan orang-orang yang menjadi
penghuni rumah-rumah itu kehidupan mereka tidak aman
sentiasa diganggu oleh puaka-puaka pengunggu rumah
tersebut, gangguan-gangguan dari puaka-puaka itu sama ada dengan
cara langsung atau tidak, umpamanya kehidupan mereka
seringkali didatangi oleh bermacam-macam penyakit silih
berganti.

Padahal jika mereka membaca sejarah Jami‘ al-Azhar
— sekarang Universiti al-Azhar — iaitu sebuah
universiti yang paling tertua sekali didirikan di dunia
ini, (Universiti al-Azhar sekarang telah berumur
1024 tahun Hijrah), maka mereka akan dapati bahawa
universiti tersebut telah diasas dan didirikan
di dalam bulan Safar tahun 365 Hijriyyah, tetapi
mengapa Universiti al-Azhar itu tidak pun berpuaka?
Malahan semakin bertuah, semakin maju ke hadapan
mengikuti peredaran zaman dan masih tegak dengan
hebatnya hingga ke zaman kita ini, sehingga telah begitu
banyak sekali mengeluarkan para ulama yang terbilang, para
pejuang yang gagah berani, para pemimpin yang tahan

uji, para pujangga yang terkenal, filsuf dan para

intelek islam yang bertaburan di merata-rata ceruk
rantau dunia pada hari ini.

Yang lebih anch lagi ada pula di antara orang-orang
Islam yang mengatakan bahawa kanak-kanak yang dilahirkan
dalam bulan Safar ini kurang tuahnya, dan
di sepanjang hidupnya sentiasa dirundung malang.
Seolah-olahnya mereka menganggap bahawa tuah dan malangnya
seseorang manusia itu bergantung kepada bulan ia
dilahirkan ke alam dunia ini. Adakah kepercayaan yang
karut-marut seperti ini boleh kita percayai?

Kesimpulan:

Jadi kesimpulannya, ada di antara beberapa golongan
masyarakat Islam di negeri kita ini menganggap dan
mempunyai kepercayaan bahawa Safar adalah satu bulan
sial, bulan pantang larang dan bulan yang pada
keseluruhannya diturunkan nahas dan malapetaka. Entah
dari mana sumber-sumber kepercayaan karut ini mereka
dapati dan siapa pula yang telah mengajar mereka segala
khurafat-khurafat palsu dan iktikad-iktikad yang dikatakan asal punca
terbitnya dari ajaran-ajaran Islam itu? Padahal di dalam
kitab suci al-Qur’an dan hadith al-Nabawr tidak
ada didapati walau satu kalimah jua pun yang menerangkan
bahawa bulan Safar ini adalah bulan yang mengandungi nahas,
ataupun bulan khas masa Tuhan menurunkan bala
bencana ke atas hamba-hamba-Nya di muka bumi ini. Dengan
kepercayaan ini adakah mereka menganggap bahawa Tuhan
itu bersifat zalim hendak memusnahkan sesuatu golongan
manusia dengan cara yang sebegitu kejam?

Sungguh zalim sekali orang-orang yang menganggap
bahawa bulan Safar yang mulia ini adalah satu bulan pembawa
bencana, satu bulan yang dipenuhi dengan beraneka mala-
petaka. Sedangkan sejarah pergolakan hidup umat
manusia dari sejak zaman bahari hingga ke zaman

Apollo dan Soyuz ini banyak yang membuktikan tentang



kemuliaan bulan Safar ini, ia tidak boleh diperbeza-bezakan

dengan bulan-bulan lain. Mengapa umat Islam di negara kita

ini sahaja yang mempunyai iktikad kepercayaan yang sekarut

ini, sedangkan umat Islam di negara-negara lain tidak

pernah kita dengar mereka melakukan istiadat dan

“temasya Safar” seperti yang dilakukan oleh masyarakat

Islam di Malaysia ini dari sejak zaman-berzaman?

(Kalau ada pun barangkali di setengah-setengah negara yang terletak
di dalam kawasan tenggara Asia ini — P.)

Bulan-bulan Suci:

Cuma di dalam surah al-Tawbah ayat (37) ada Tuhan
menerangkan, diantara 12 bulan yang dijadikan-Nya itu, ada
empat bulan sahaja yang dinamakan “al-Ashhur al-Hurum”,
ertinya: “bulan-bulan suci”. Sebab dalam masa
“bulan-bulan suci” yang empat itu, Tuhan melarang kaum
Muslimin — di zaman Rasulullah — melakukan
pertumpahan darah, dan segala peperangan yang berlaku
di dalam bulan-bulan tersebut hendaklah diberhentikan
sama sekali. (*) Dalam ayat ini Tuhan tidak ada
sekali-kali mengatakan bahawa sebanyak 12 bulan yang
dijadikan-Nya itu ada di antaranya satu bulan yang membawa
nahas dan mengandungi malapetaka. Kalau begitu sungguh
berani benar mereka menambah menokok ayat-ayat Tuhan dengan
mengatakan bulan Safar itu adalah satu bulan yang
dikhaskan oleh Tuhan untuk diturunkan bala bencana
kepada umat manusia pada setiap tahun.

Tidakkah mereka memperhatikan pergolakan
hidup umat manusia yang ditimpa oleh bala bencana
itu tidak tertentu hanya di dalam bulan Safar ini
sahaja? Dalam bulan apakah berlakunya Peperangan Dunia

Pertama dan Kedua yang telah mengorbankan bermilion-milion jiwa

manusia itu? Dan dalam bulan apa pula meletusnya

Peperangan Vietnam dan Peperangan Timur Tengah yang hingga
ke masa ini terus-menerus bergolak dengan hebatnya,

sehingga pada setiap hari beratus-ratus nyawa manusia yang
terkorban? Perhatikanlah sejarah pergolakan dunia yang

sedang terbentang di hadapan mata kepala kita pada hari

ini, dan kemudian fikirkanlah dengan menggunakan

fikiran yang waras berdasarkan kenyataan!

Kita berharap semoga dengan tulisan kita yang
merupakan satu kritik ringkas berdasarkan pembinaan
yang bertujuan untuk mengikis iktikad kepercayaan
karut yang sedang tertanam dengan begitu mendalam di jiwa
segolongan masyarakat Islam di negara Malaysia yang sedang
membangun dan menuju ke zaman pembaharuan ini, akan
mendapat perhatian yang sewajarnya dari seluruh anggota
masyarakat. Setengah dari golongan-golongan penganut-penganut Islam
di negeri ini sudah terlalu lama dikhayalkan oleh perkara
bid‘ah dan khurafat-khurafat palsu yang tidak ada kena-mengena
sama sekali dengan ajaran-ajaran Islam yang suci.

Sekarang sudah sampailah masanya kita mesti kembali
kepada ajaran-ajaran agama kita yang tulen sejati demi
untuk mensesuaikan kehidupan kita di alam baharu
berdasarkan revolusi mental yang sedang dilancarkan
oleh pemimpin-pemimpin kita di hari ini.

Mudah mudahan mulai dari tahun ini
“temasya-temasya Safar” yang sama sekali tidak mendatangkan
keuntungan kepada agama, negara dan bangsa kita itu
tidak akan diadakan lagi buat selama-lamanya oleh
masyarakat Islam di negara kita ini. Inilah harapan kita
dan kepada Allah kita sekalian memohon hidayah dan

taufik.

* Menurut ulama tafsir, yang dimaksudkan dengan “bulan-bulan suci” dalam surah al-Tawbah ayat (37) ini, ialah

bulan-bulan: Muharam, Rajab, Dhu al-Qa’idah dan Dhu al-Hijjah. (lihat 7afsir Qur’an susunan H. Zainuddin Hamidi

muka surat: 270).

